
كلمات زفة غيمة خجل

أقبلت أجمل أميرات الزمان ..

و الخجل بعيونها يوم أقبلت ..
يوم طلتّ و انثرت درّ الجمان
عالنبي صلت عيون و كبرت

تمشي بهون و شموخ و باتزان
حسنها حسن السما يوم امطرت

قلبها اكبر محيطات الحنان
و القصايد في هدبها أبحرت

*شهلة* يا غيمة خجل، هذا الغرام
قدمك في ليلتك لاغلى حبيب ..

يا أميرة *راشد* وبدر التمام
فالك التوفيق يا أجمل نصيب

*شهلة* يا ضحكة على شفاه الغمام
في دروبك الأماني ما تخيب ..

اكتسبتي من أهلك الاحترام
صيتهم في الناس شمسن ما تغيب

🎼🎼🎼🎼🎼

في عيونك *راشد* الغالي سِكن
من حنانك تمطر ضلوعك عليه

و بجمالك يوم زفّتك انفتن
فيك *راشد* نال كل اللي يبيه

في نجوم الليل يبني لك وطن
حب هذا الكون يسكن في يديه
في كتاب الشوق يكتبه الزمن
*راشد* اللي بالوفا ماله شبيه

🎼🎼🎼🎼🎼

*شهلة* شمسٍ أسفرت فوق المكان
أبهرت عين السماء يوم أسفرت



مشية الغزلان تمشي في أمان
بين نظرات العيون اتبخترت

*شهلة* يا غيمة خجل، هذا الغرام
قدمك في ليلتك لاغلى حبيب ..

يا أميرة *راشد* وبدر التمام
فالك التوفيق يا أجمل نصيب


